
13ú Márta

Comhghairdeas mór le……
Comhghairdeas mór le Noah i Naíonáin Shóisearacha a tháinig sa dara háit ina aoisghrúpa ag an Bhéal Binn agus ag Abair Amach chomh maith. Chríochnaigh a dheirfiúr Keela sa chéad áit ina catagóir aoise ag an Bhéal Binn agus sa chéad áit dá haois ag Abair Amach chomh maith agus bhuaigh sí an comórtas iomlán freisin.
Comhghairdeas mór le Máistir Colm agus le daltaí Rang a Trí agus Rang a Ceathair a d’éirigh leo dul fríd go dtí an chéad bhabhta eile den Fhéile Scoildrámaíochta lena ndráma “Eachtraí Ghleanna an Iolair.” Beidh siad ar an stáitse arís i Amharclann an Grianán i Leitir Ceanainn Dé Máirt, an 24 Márta. Guímid gach rath orthu.
Rinne Tara, Shenice, Béibhinn agus Áine ionadaíocht ar an scoil sa chomórtas 1% Club i bPobalscoil na Rosann inné. Táimid an-bhródúil astu mar bhuaigh siad an comórtas iomlán agus tháinig siad abhaile le corn, boinn airgid chomh maith le €500. Bhí Cúla4 i láthair ag an gcomórtas agus beidh físeán acu ar Nuacht Cúla4 inniu ag 1:30 agus arís ag 5:30.
Lá Glas:
Beidh Lá Glas againn Dé Luain, an 16ú Márta, agus thig leis na páistí teacht ar scoil gléasta i nglas ar an lá.
Daffodil Day
Beidh Daffodil Day ar siúl Dé hAoine, an 20 Márta. Beidh lá gan éide scoile againn an lá sin, agus thig leis na páistí síntiús a thabhairt isteach. Cuirfidh an scoil an t-airgead ar aghaidh chuig an Irish Cancer Society. 
Lá Domhanda Shiondróm Down:
Beidh Lá Domhanda Shiondróm Down ar siúl Dé Sathairn, an 21 Márta. Thig leis na páistí stocaí corra a chaitheamh ar scoil Dé hAoine, an 20ú, chun an lá a cheiliúradh. Cuirfidh an scoil síntiús chuig Down Syndrome Donegal.
Lá Oscailte
Beidh Lá Oscailte againn do na Naíonáin Bheaga a thosóidh i Meán Fómhair 2026 Dé Céadaoin, an 18 Márta, idir 1.00i.n. agus 3.00i.n.
Tá fáilte mhór roimh thuismitheoirí agus na páistí teacht ar scoil chun bualadh lena múinteoir agus chun an scoil a fheiceáil dóibh féin.
Beidh foirmeacha iontrála ar fáil ar an lá, agus is féidir iad a iarraidh ó oifig na scoile roimh an dáta sin. Seolfar na foirmeacha chuig na naíonraí áitiúla roimh ré.   
Abair Leat
Tá an comórtas ar siúl in amharclann Ghaoth Dobhair ar an Déardaoin an 26ú Márta. Beidh grúpaí ceoil ón scoil ar an stáitse agus míle buíochas do Mháistir Colm agus Eileen as ucht na grúpaí a eagrú agus a ullmhú don chomórtas. 

Lá Pádraig
Beidh an scoil druidte ar an Mháirt 17ú Márta.


Saoire na Cásca
Beidh an scoil ag druid ar an Aoine an 27ú ag 12 meán lae fá choinne saoire na Cásca agus ag athoscailt ar an Luan 13ú Aibreán. 


Lón na Scoile: 
Bheimis buíoch dá bhféadfadh na páistí forc a thabhairt leo ón mbaile dá ndinnéar scoile.
Ionad Naomh Pádraig
Beidh dochtúirí as Meiriceá in Ionad Naomh Pádraig an tseachtain seo chugainn agus déanfaidh siad tástáil ar éisteacht agus ar radharc na bpáistí Dé Céadaoin, an 18ú Márta.
Cumann na mBunscol
Beidh comórtas bliantúil Chumann na mBunscol ar siúl Déardaoin, an 19ú Márta, i Machaire Gathlán. Tosóidh an comórtas ag 11rn agus beidh buachaillí agus cailíní na scoile ag glacadh páirte ann. Beidh siad ag imirt i gcoinne Scoil Mhuire, Scoil Chnoc na Naomh agus Scoil Naomh Dúigh.
Gleann Bheatha
Beidh Rang a Cúig agus Rang a Sé ag dul go Páirc Náisiúnta Ghleann Bheatha ar thuras oideachasúil Dé Máirt, an 24ú Márta. Tógfaidh an bus iad ar maidin agus ba chóir dúinn a bheith ar ais roimh a trí a chlog.

